
BO‘LAJAK O‘QITUVCHILARDA 
BAHOLASH MADANIYATINI 

SHAKLLANTIRISH: 
ADOLATLI, OBYEKTIV 

VA MOTIVATSIYALOVCHI 
BAHOLASHGA TAYYORLASH

Boymirzayev Farxodjon Raxmatjon o‘g‘li
Oziq-ovqat texnologiyasi va muhandisligi xalqaro instituti oʻqituvchisi

ORCID: 0009-0004-2309-3796
Annotatsiya: Ushbu maqolada bo‘lajak o‘qituvchilarni baholash madaniyatiga tayyorlash masalasi yoritilgan bo‘lib, 
asosiy e’tibor adolatli, obyektiv va motivatsiyalovchi baholash yondashuvlarini shakllantirishga qaratilgan. Tadqiqot davo-
mida pedagogik kvalimetriya doirasida mezonli baholash, o‘zaro baholash, konstruktiv fikr bildirish va reflektiv tahlilga 
asoslangan metodik yondashuvlar ishlab chiqildi.

Kalit so‘zlar: baholash madaniyati, adolatli baholash, obyektivlik, motivatsiyalovchi baholash, pedagogik kvalimetriya, 
mezonli baholash.
Abstract: This article addresses the issue of developing an assessment culture among future teachers, with a particular 
focus on promoting fair, objective, and motivational approaches to student evaluation. Within the framework of peda-
gogi cal qualimetry, the study proposes methodological approaches based on criterion-referenced assessment, peer eva-
luation, constructive feedback, and reflective analysis.

Key words: assessment culture, fair assessment, objectivity, motivational assessment, pedagogical qualimetry, criteri-
on-referenced assessment.
Аннотация: В данной статье рассматривается проблема формирования культуры оценивания у будущих учи-
телей, с акцентом на развитие справедливых, объективных и мотивирующих подходов к оценке. В рамках педаго-
гической квалиметрии разработаны методические подходы, основанные на критериальном оценивании, взаимной 
оценке, конструктивной обратной связи и рефлексивном анализе.

Ключевые слова: культура оценивания, справедливая оценка, объективность, мотивационная оценка, педагоги-
ческая квалиметрия, критериальное оценивание.

KIRISH
Zamonaviy pedagogik nazariya va amaliyotda ta’lim sifatining muhim mezonlaridan biri sifatida o‘quv-

chilarning o‘quv yutuqlarini baholashga yo‘naltirilgan yondashuvlar keng ko‘lamda o‘rganilmoqda. Baholash 
jarayoni nafaqat o‘quv natijalarini aniqlash, balki o‘quvchilarning o‘quv motivatsiyasini oshirish, ularda o‘z-o‘zini 
rivojlantirishga intilish, tanqidiy fikrlash va o‘z-o‘zini baholash kabi kompetensiyalarni shakllantirishga ham 
xizmat qilishi lozim.

Shu sababli zamonaviy o‘qituvchidan faqat baholash uslublarini bilish emas, balki baholashga madaniyatli, 
adolatli va obyektiv yondashish, shuningdek, o‘quvchilarning psixologik holati hamda o‘qishga bo‘lgan muno-
sabatini inobatga olish talab etiladi. Shu nuqtai nazardan, bo‘lajak o‘qituvchilarda adolatli, obyektiv va motivat-
siyalovchi baholashga yo‘naltirilgan baholash madaniyatini shakllantirishning nazariy asoslarini aniqlash va 
amaliy yo‘llarini ishlab chiqish maqsadida quyidagi vazifalar belgilandi:
• baholash madaniyatining mazmuni, tarkibi va asosiy mezonlarini nazariy jihatdan tahlil qilish;
• baholashga adolatli va obyektiv yondashuvning o‘quvchilarga ta’sirini aniqlash bo‘yicha ilg‘or xorijiy hamda 

mahalliy tajribalarni o‘rganish;
• bo‘lajak o‘qituvchilarda motivatsiyalovchi baholash ko‘nikmalarini shakllantirishga xizmat qiluvchi peda-

gogik shart-sharoitlarni aniqlash;
• baholash madaniyatini shakllantirishga doir amaliy mashg‘ulotlar, treninglar va metodik yondashuvlarni 

ishlab chiqish va ularning samaradorligini tajriba asosida baholash.

TADQIQOT METODOLOGIYASI
Ushbu tadqiqotda bo‘lajak o‘qituvchilarda baholash madaniyatini shakllantirishga qaratilgan eksperimen-

tal-interventsiya usuli qo‘llanildi. Tadqiqot pretest-posttest dizayn asosida tashkil etilib, unda eksperimental 
va nazorat guruhlari ishtirok etdi. Eksperimental guruh talabalari bilan maxsus ishlab chiqilgan pedagogik 
tre ning lar o‘tkazildi. Ushbu treninglar adolatli, ob’yektiv va motivatsiyalovchi baholashning asosiy tamoyillari, 
baholash mezonlari, konstruktiv fikr bildirish, o‘zaro baholash va o‘zini baholash usullarini o‘z ichiga oldi.

Metodologiyada diagnostik vositalar (so‘rovnoma, case-study, intervyu) orqali boshlang‘ich daraja 
aniqlanib, so‘ngra 4 haftalik modul asosida treninglar tashkil etildi. Treninglar quyidagi mavzularni qamrab oldi:
• baholashning pedagogik etikasi va baholovchi rolida o‘qituvchining pozitsiyasi;
• baholashda adolat va ob’yektivlik: real holatlar tahlili;
• motivatsiyalovchi fikr bildirish usullari;
• o‘zaro baholash, o‘zini baholash, rubrikalardan foydalanish ko‘nikmalari;
• raqamli platformalarda shaffof baholashni tashkil etish texnologiyalari.

Treninglar taqdimotlar, mini-ma’ruzalar, guruhli muhokamalar, rol o‘ynash, refleksiya va aks ettirish metod-
larini uyg‘unlashtirgan holda tashkil etildi. Ushbu trening materiali ilgari hech qayerda chop etilmagan bo‘lib, 
muallif tomonidan ishlab chiqilgan va mavjud baholash metodikalarining integratsiyasi hamda modifikatsiyasiga 
asoslangan.

Tadqiqot davomida “Baholash madaniyati darajasi” so‘rovnomasi ishlab chiqildi va qo‘llanildi. So‘rovnoma 
20 ta yopiq turdagi savoldan iborat bo‘lib, unda baholashda adolat, obyektivlik, motivatsiyalovchi yondashuvlar, 
mulohazali fikr bildirish, shaffoflik va individual yondashuv kabi komponentlar baholandi.

Tadqiqot yakunida eksperimental guruh talabalari baholashda adolat va motivatsiya omillarini amaliyotda 
qo‘llay olish darajasi bo‘yicha nazorat guruhiga nisbatan sezilarli darajada yuqori natijalarni ko‘rsatdi. Bu esa 
tadqiqotda qo‘llanilgan metodologiyaning samaradorligini asoslaydi.

MAVZUGA OID ADABIYOTLARNING SHARHI
Manbalarni o‘rganish shuni ko‘rsatadiki, so‘nggi yillarda rivojlantiruvchi baholash [1], mezonli baholash [2], 

portfolioli baholash [3], o‘zaro va o‘zini baholash [4] kabi yondashuvlar ta’lim jarayonida samarali natijalar 
berayotganini tasdiqlamoqda. Shu bilan birga, turli mamlakatlarda o‘qituvchilarni baholashga tayyorlashga doir 
dasturlar (masalan, Danielson modeli – 2013; OECD TALIS hisobotlari – 2018) [4–10] baholash ko‘nikmalarining 
faqat texnik emas, balki axloqiy-me’yoriy (etika) va shaxslararo munosabatlar bilan chambarchas bog‘liqligini 
ta’kidlaydi.

O‘zbekiston kontekstida esa o‘qituvchilarni tayyorlash tizimida baholash uslublarini o‘rgatish bo‘yicha 
muayyan yutuqlarga erishilgan bo‘lsa-da, hali ham baholashga madaniyatli, adolatli va motivatsiyalovchi 
yondashuvlarni shakllantirishga yetarli e’tibor qaratilmayapti. Bo‘lajak o‘qituvchilar ko‘pincha baholashni faqat 
nazorat va reyting vositasi sifatida ko‘radilar. Natijada ular baholash jarayonida o‘quvchining shaxsiy rivojla-
nishini emas, balki faqat javob natijasini inobatga oladilar. Bu esa o‘quvchilarda bahoga qaratilgan o‘rganish 
holatining shakllanishiga hamda o‘quv faoliyatiga nisbatan ichki motivatsiyaning pasayishiga olib keladi.

Mavjud adabiyotlarni tahlil qilish natijasida aniqlanishicha, o‘qituvchi tayyorlov dasturlarida baholashning 
madaniy, psixologik va axloqiy asoslarini chuqur yoritishga, shuningdek, o‘quvchilarda o‘z-o‘zini baholashga 
yo‘naltirilgan yondashuvni shakllantirishga doir materiallar yetarli darajada ishlab chiqilmagan. Ayniqsa, baho-
lashning motivatsiyalovchi va shaxsga yo‘naltirilgan jihatlari bo‘yicha amaliy treninglar, reflektiv tahlillar, kuzatuv 
va kuzatuv asosida fikr yuritish strategiyalarining bo‘lajak o‘qituvchilar tayyorgarligiga samarali integratsiyasi 
ta’minlanmagan.

Bundan tashqari, pedagogik ta’lim muassasalarida o‘quvchilarning baholashga bo‘lgan munosabatini 
ijobiy shakllantirishga qaratilgan baholash madaniyatini rivojlantirish mexanizmlari ilmiy-tadqiqotlar doirasida 
yetarli darajada o‘rganilmagan.

TAHLIL VA NATIJALAR 
Bo‘lajak o‘qituvchilarda baholash madaniyatini shakllantirishni ta’minlash uchun pedagogik kvalimetriya 

fanining elementlaridan maqsadli, tizimli va metodik asosda foydalanish lozim. Ushbu jarayonni aniq ko‘rsat-
malar asosida qanday tashkil etish mumkinligi quyida bayon qilinadi.

Avvalo, bo‘lajak o‘qituvchilar baholash madaniyatining tushunchaviy asoslarini pedagogik kvalimetriya 
bilan bog‘lay olishi muhim. Darsning kirish bosqichida talabalar bilan “Baholash madaniyati nima?”, “Baholash 
faqat ballmi?” kabi savollar asosida muhokama tashkil qilinib, pedagogik kvalimetriya fanida o‘rgatiladigan 

tushunchalar (mezon, indikator, baholash vositasi, shkalalar) baholash madaniyatining tarkibiy qismlari sifatida 
tahlil qilinadi.

Masalan, “Ob’yektivlik = o‘lchovning standartlashtirilganligi + mezonning aniqligi” formulasi asosida 
muhokama olib borish mumkin. Mezonli baholash orqali adolat va shaffoflikni o‘rgatish maqsadida talabalarga 
“Rubrika tuzish” topshirig‘i beriladi. Rubrika har bir indikator uchun aniq va kuzatiladigan tavsiflar (deskriptorlar) 
bilan to‘ldiriladi. Keyin guruhlar o‘rtasida almashiladi va “Bu rubrika adolatli baholash uchun yetarlimi?” degan 
savol asosida tahlil qilinadi.

O‘zaro va o‘zini baholash orqali reflektiv fikrlashni shakllantirish uchun talabalar juftlikda ishlaydi. Ular 
bir-birining og‘zaki yoki yozma ishlarini o‘zaro baholash rubrikasi asosida baholaydi. Har bir baholovchi so‘ngra 
konstruktiv fikr bildiradi – ya’ni, ijobiy tomonlar va takliflarni yozadi. Har bir talaba o‘z bahosi va fikrini “Mening 
fikrimga asos” sarlavhasi ostida yozma tarzda asoslaydi. Baholashdan so‘ng quyidagi savollarga yozma javob 
beriladi:
• “Men nima uchun bu bahoni qo‘ydim?”
• “Baholashda qaysi mezonni aniq qo‘lladim?”
• “Mening bahom sherigimga qanday yordam berdi?”

Bo‘lajak o‘qituvchilarda fikr bildirish madaniyatini shakllantirish orqali motivatsiyalovchi yondashuvni rivoj-
lantirish uchun “Xato ustida turing” metodikasidan foydalaniladi. Bu metodika o‘quvchi xatolarini ko‘rsatish bilan 
birga, ularni ruhan sindirmasdan rag‘batlantirishga xizmat qiladi. Talabalarga quyidagi savollarga javob beruv-
 chi konstruktiv fikr yozish topshirig‘i beriladi:
• Qanday jihatlar yaxshi?
• Qayerda xato bo‘lgan?
• Qanday yaxshilash mumkin?

Masalan:
 “Sen noto‘g‘ri bajargansan”
 “Agar bu qismni misol bilan asoslasang, fikring yanada kuchliroq bo‘lardi”

Bo‘lajak o‘qituvchilar baholash natijalarini tahlil qilish va pedagogik xulosa chiqarishga ham o‘rgatiladi. 
Buning uchun ularga o‘quvchilarning baholash natijalari jamlangan kvalimetrik jadval taqdim etiladi. Ushbu 
jadval asosida talabalar quyidagi bosqichlarni amalga oshiradilar:

Tahlil: qaysi indikatorlar past baholangan?
Xulosa: bu holatning sabablari nima?
Qaror: qanday yo‘nalishda yordam ko‘rsatiladi?
Jadvalda quyidagi komponentlar ko‘rsatiladi:

O‘quvchi Ish sifati Tushunarlilik Asoslilik Umumiy ball Rivojlanish 
yo‘nalishi

Kvalimetrik bilimlarni faqat nazariy emas, balki amaliy mashg‘ulotlar orqali o‘rgatish, turli mashq va 
topshiriqlar yordamida baholovchi rolini sinab ko‘rish talabalarga adolat va ob’yektivlik mezonlarini chuqur 
o‘zlashtirish imkonini beradi. Bunda rubrikalar (baholash mezonlarini aniq ifodalovchi maxsus jadvallar), case-
study holatlari va o‘zaro baholash varaqalari adolatli, shaffof va izchil baholashni ta’minlaydi (1-jadvalga qarang).

1-jadval: Bo‘lajak o‘qituvchilar baholash madaniyatini shakllantirish, adolatli, obyektiv va motivatsiyalovchi 
baholashga tayyorlashga oid rubrikalar, case-study va o‘zaro baholash varaqalari 

O‘quvchi yozma ishini baholash uchun rubrika
Ko‘nikma 3 – Yaxshi darajada 2 – O‘rtacha darajada 1 – Yetarli emas

Mavzuni tushunish Asosli, aniq va tushunarli bayon 
qilingan

Qisman tushunarli, ayrim 
joylarda aniqlik yetishmaydi

Noaniq, mavzu bo‘yicha 
kam ma’lumot

Fikrning izchilligi G‘oya to‘g‘ri va tartibda bayon 
qilingan Ba’zida fikrda uzilish bor Fikrlar tartibsiz

Asoslash Misol va dalillar bilan 
mustahkamlangan

Ba’zi misollar bor, ammo 
dalillar yetarli emas

Asossiz, subyektiv 
mulohaza

Til va uslub Imlo, uslubga to‘liq rioya qilingan Kamchiliklar bor, lekin fikrga 
xalal bermaydi Imlo va uslub xatolari ko‘p

Umumiy baho 12–15 ball: a’lo; 8–11: yaxshi; 
4–7: qoniqarli; 0–3: past

O‘quvchining fikr bildirish sifati uchun rubrika
Mezoni 3 – Yuqori 2 – O‘rtacha 1 – Past

Aniq va konstruktiv Ijobiy va tanqidiy nuqtalarni 
muvozanatda ifoda etgan

Ko‘proq tanqidiy, ijobiy 
tomonlar kam

Noaniq, faqat tanqid yoki 
umumiy fikr

Tavsiya mavjudligi O‘quvchi nima qilishi 
kerakligini aniq ko‘rsatgan Umumiy taklif bergan Tavsiya yo‘q

Til ohangi Rag‘batlantiruvchi, shaxsga 
yo‘naltirilgan Neytral, xolis Ruhan tushkunlikka olib 

kelishi mumkin

Umumiy sifat Foydali, motivatsiyalovchi O‘rtacha, foydasi 
cheklangan Yordam bermaydi, noaniq

Case-study holatlari (baholovchi sifatida qaror qabul qilish uchun)
1-Case: “O‘quvchi fikri noto‘g‘ri, lekin ijodiy yondashgan”. Siz boshlang‘ich sinf o‘qituvchisiz. O‘quvchi matn 

asosida savollarga javob berayotganida faktik xatoga yo‘l qo‘ygan, ammo bu xatoda ijodiy mulohaza va o‘z 
fikrini asoslashga intilgan. Baholashda sizga ikkita yo‘l bor: xato uchun ball bermaslik yoki ijodiy yondashuvni 
e’tiborga olib, rag‘batlantirish.

Savollar:
• Siz qanday baholash usulini tanlaysiz?
• Qanday mezonga asoslanasiz?
• O‘quvchiga qanday konstruktiv feedback berasiz?

2-Case: “O‘quvchilarni o‘zaro baholash natijasida kelib chiqqan ziddiyat”. 4-sinf darsida o‘quvchilarga 
o‘zaro baholash topshirig‘i berildi. Biroq, bir o‘quvchi sherigiga past baho qo‘yganligi bois oralarida nizoli holat 
vujudga keldi. Baholangan o‘quvchi bu bahoni nohaq deb hisoblamoqda.

Savollar:
• Siz o‘qituvchi sifatida bu holatni qanday boshqarasiz?
• O‘zaro baholashda qanday mezonlar va qoidalar muhim?
• Bu bahoni adolatli qilish uchun qanday vositalar yordamida muammoni hal qilasiz?

3-Case: “Baholashda o‘quvchining shaxsiy muammolari ta’sir qilmoqda”. Bir o‘quvchingiz darslarda faol, 
lekin so‘nggi paytda topshiriqlarni o‘z vaqtida bajarmayapti. Siz baholashda doimiylik va ob’ektivlik talablariga 
sodiq qolishingiz kerak. Biroq, bu o‘quvchining oilaviy muammolari borligini bilib qoldingiz.

Savollar:
• Siz baholashda qanday yo‘l tutasiz?
• Ob’ektivlik va shaxsiy yondashuv o‘rtasidagi muvozanatni qanday ta’minlaysiz?
• Feedback yoki telegram orqali qanday yordam berasiz?

O‘zaro baholash varaqasi 
O‘quvchi ishini baholash varaqasi
O‘qituvchi yoki talaba tomonidan birgalikda ishlatiladi
Baholanayotgan ish turi: ____________________
Baholovchi: ______________________________
Baholanayotgan ishtirokchi: _________________
Baholangan sana: __________________________

Ko‘nikma / Aspekt Ball (1–3) Izoh (aniqlashtiring)

Tushuncha aniqligi □ 1 □ 2 □ 3

Mavzuga moslik □ 1 □ 2 □ 3

Fikrlarning asoslanganligi □ 1 □ 2 □ 3

Ijodiy yondashuv □ 1 □ 2 □ 3

Til va uslub □ 1 □ 2 □ 3

Umumiy taassurot □ 1 □ 2 □ 3

Konstruktiv fikr mulohazalar yozing (kamida 2 jumla):

• Ijobiy jihatlar:

.......................................................................................................................................................................

.......................................................................................................................................................................

• Yaxshilash bo‘yicha tavsiyalar:

.......................................................................................................................................................................

.......................................................................................................................................................................

 Men nega bu bahoni qo‘ydim? (reflektiv yozuv):

.......................................................................................................................................................................

.......................................................................................................................................................................

.......................................................................................................................................................................

Qo‘llash bo‘yicha tavsiyalar:

• Talabalar har bir baholovchi varaqasini dars yakunida to‘ldiradi.

• O‘qituvchi ushbu varaqalarni to‘plab, umumiy xulosa chiqaradi.

• Feedback sifatini baholash uchun maxsus rubrikani ham qo‘llash mumkin (yuqorida berilgan).

Yuqoridagi didaktik ishlanmalar motivatsiyalovchi yondashuvga urg‘u berishi orqali talaba ongida “aybdor 
topish” emas, “yordam ko‘rsatish” vositasi bo‘lib xizmat qiladi. 

XULOSA VA TAKLIFLAR 
O‘rganilgan nazariy manbalar, eksperimental tadqiqotlar, metodik ishlanmalar hamda amaliy faoliyatlar 

tahlili shuni ko‘rsatadiki, baholash faqat natijani belgilash vositasi emas, balki o‘quvchini rag‘batlantirish, uning 
rivojlanish yo‘nalishini belgilash va o‘qituvchi hamda o‘quvchi o‘rtasida ishonchli kommunikatsiyani shakllanti-
ruvchi muhim pedagogik mexanizm hisoblanadi.

Bo‘lajak o‘qituvchilarda baholash madaniyatini shakllantirish, ularni adolatli, ob’yektiv va motivatsiyalovchi 
baholashga tayyorlash – zamonaviy ta’limning ustuvor vazifalaridan biridir. Tadqiqot natijalari shuni ko‘rsat-
moqdaki, pedagogik kvalimetriya elementlarini innovatsion metodlar (rubrikalar, konstruktiv fikr bildirish, o‘zaro 
baholash, case-study) bilan uyg‘unlashtirish talabalarda baholashga nisbatan mas’uliyatli, ijobiy va ongli muno-
sabatni shakllantirishga xizmat qiladi. Ayniqsa, shaxsga yo‘naltirilgan baholash mezonlaridan foydalanish, 
reflektiv fikr yuritishga va samarali fikr bildirishga o‘rgatish o‘qituvchilik kasbining madaniy-pedagogik mezonla-
rini mustahkamlashga olib keladi.

Tadqiqot natijalariga asoslanib quyidagi takliflar ilgari suriladi:

• Pedagogik kvalimetriya fanining mazmunini qayta ko‘rib chiqish, unga baholash madaniyati, shaxsga 
yo‘naltirilgan mezonli baholash, konstruktiv fikr bildirish kabi bo‘limlarni kiritish;

• Bo‘lajak o‘qituvchilarni tayyorlash jarayonida rubrika tuzish, feedback yozish va o‘zaro baholash usullarini 
o‘rgatishga alohida amaliy mashg‘ulotlar ajratish;

• Pedagogik amaliyotda ishtirok etayotgan talabalar uchun baholash monitoringini olib borishga mo‘ljal-
langan kuzatuv varaqalarini ishlab chiqish va ular asosida baholovchi sifatidagi faoliyatni tahlil qilish;

• Reflektiv baholash kompetensiyasini shakllantirish maqsadida talabalarni o‘z bahosini asoslash, tanqidiy 
fikr bildirish va aks ettirish yozuvlarini yozishga yo‘naltiruvchi topshiriqlarni tizimli joriy etish;

• Har bir pedagogik oliy ta’lim muassasasida baholashga oid metodik seminarlar va treninglarni tashkil etish, 
ular orqali talabalarga baholashning axloqiy, motivatsiyaviy va kommunikativ jihatlarini o‘rgatish;

• O‘qituvchi tayyorlov dasturlariga baholashning shaffofligini ta’minlash, unga bo‘lgan ishonchni oshirishga 
qaratilgan amaliy o‘quv modullarini joriy etish.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

370

2025-yil, iyul, №7-son

Foydalanilgan adabiyotlar roʻyxati:
1. Black, P., & Wiliam, D. (1998). Assessment and classroom learning. Assessment in Education: Principles, Policy & 

Practice, 5(1), 7–74.
2. Sadler, D. R. (2005). Interpretations of criteria-based assessment and grading in higher education. Assessment & 

Evaluation in Higher Education, 30(2), 175–194.
3. Paulson, F. L., & Meyer, C. A. (1991). What makes a portfolio a portfolio? Educational Leadership, 48(5), 60–63.
4. Panadero, E., Andrade, H., & Brookhart, S. (2013). Fusing self-regulated learning and formative assessment: A 

roadmap of where we are, how we got here, and where we are going. The Australian Educational Researcher, 40(4), 
593–612.

5. Xolbekov, N. X., & Rajabov, A. R. (2019). Ta’limda baholashning zamonaviy texnologiyalari. Toshkent: TDPU nashri-
yoti.

6. G‘ulomov, S. S., & Sattorova, Z. M. (2020). Baholash madaniyatining didaktik asoslari. O‘zbek pedagogik jurnali, №2, 
46–52.

7. Normurodova, M. Sh. (2022). Talabalarni adolatli baholash tamoyillarini shakllantirishda pedagogik yondashuvlar. 
Ilm-fan va ta’lim rivoji, №4, 77–80.

8. Hasanov, S. S. (2018). Pedagogik kvalimetriya: baholash tizimlari va o‘lchovlar. Toshkent: Fan va texnologiya.
9. Ergashova, D. T. (2021). Baholashning shaffofligi va talaba motivatsiyasiga ta’siri. Yosh olimlar jurnali, №7, 92–95.
10. Azimov, M. B. (2023). Bo‘lajak o‘qituvchilarda reflektiv kompetensiyalarni rivojlantirish: baholash vositalari orqali. Pe -

dagogika va psixologiya muammolari, №1, 114–119.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

231

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2025-yil, iyul, №7-son

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

